
Кіріспе
Ежелден еркіндік аңсаған ер қазақтың ең асыл 

мұраты еңселі ел болу еді. Елім деп еңіреген 
ақындарымыз "Егемен болмай ел болмас, етектен 
кесіп жең болмас" деп жырлайтын еді. Арғы 
замандарды айтпағанның өзінде, тек кейінгі екі 
ғасырдың ішінде халқымыздың өз бостандығы 
жолында екі жүзден астам ұлт-азаттық 
көтерілістерге шыққаны осының дəлелі. Мұнан 18 
жыл бұрын қазақ жерінде атқан тəуелсіздік таңы 
Алтай мен Атыраудың арасын алып жатқан мына 
дархан даланың төсін қанымен, терімен суарған 
ата-бабаларымыздың қасиетті күресінің заңды 
жемісі, нақты нəтижесі дейміз. 



Тəуелсіздік 
Тəуелсіздік – бір ұлттың, мемлекеттік, діннің 

екінші бір ұлтқа мемлекетке, империяға, дінге 
бағынышты емес, дербес территориялық, 
экономикалық , саяси, діни дербестігін алған 
жаңа құрылған мемлекетке қолданылатын саяси 
ұғым. Бұл ұғым 1776 жылы 4 маусымда 
ағылшын отарлары өкілдігінің екінші 
конгресінде қабылданған АҚШ-тың құрылы-
мына байланысты Жарияланған Тəуелсіздік 
декларациясынан соң халықаралық саяси термин 
ретінде қалыптасты. 



Ұлттың ортақ ұраны: отан, тəуелсіздік, тұрақты даму
Бүгінгі күні жеке тұлғаны Қазақстандық патриотизм мен 

отансүйгіштік рухта тəрбиелеу барысында Қазақстанның 
білім жəне ғылым қызметкерлерінің ІІ съезінде еліміздің 
Президенті Н.Ə.Назарбаев: “Қазақстанның отан шылдық 
сезімін тəрбиелеу білім берудің мектепке дейінгі 
жүйесінен жоғары оқу орындарына дейінгі орталықтарда, 
барлық ұйымдарда көкейкесті болып табылады. 
Балаларды Отанды, туған жерді, өзінің халқын сүюге 
тəрбиелеу – мұғалімнің аса маңызды, аса жауап ты да 
қадірменді парызы” – деген сөзіне үңілсек, онда Қазақстан 
мемлекетінің егемен ел болып қалыптасып, дербес 
мемлекет болуы жəне өркендеп гүлденуі ұлттық 
біртектілікті сақтаудан басталады.





Тəуелсіздік басты құндылықтары 
Оның басты құндылықтары – ана тілі, ұлттық рух, діни на 

ным сенімдер мен тығыз байла ныс ты. Қазақ халқы – 
рухани зор байлықтың мұрагері.

Президенттің Жолдауында ең мықты 50 елдің қатарына кіру 
туралы керемет ой айтылды. Бұл – ұлттың ортақ ұраны.

Қазақстанды Отаным деп таныған əр азаматтың осы ған өз 
əлінше үлес қосуы – бұның басты шарт тарының бірі. Жас 
тарға патриот тық тəрбие беру дің бағдарлы идея ларын 
Елбасы Н.Ə.Назарбаевтың “Қа зақстан – 2030 ” атты 
еңбегінің “Қа  зақстан мұраты” деп атала тын бөлі мінде: 
“…біздің балала рымыз бен не мерелеріміз бабаларының 
игі дəс түрін сақтай отырып қазіргі заманғы нарық тық 
экономика жағдайында жұ мыс істеуге даяр болады. Олар 
бей біт, абат, жылдам өркендеу үстін дегі күллі əлемге 
əйгілі əрі сыйлы өз елінің патриоттары бо лады” – деп, 
үлкен үміт артты.



Қазақстан Республикасының “Білім туралы” 
Заңында “Білім беру жүйесінің міндеттері. 
Азаматтық пен елжандылыққа, өз Отаны – 
Қазақстан Республикасына 
сүйіспеншілікке, мемлекеттік рəміздерді 
құрметтеуге, халық дəстүрлерін қастерлеуге 
тəрбиелеу” десе, ал орта білімді дамыту 
тұжырымдамасында “тəрбиелік жұ 
мыстарды қазақ стандық патрио тизм, 
азаматтық, ізгілікті интернационализм негі 
зінде құру” - керек екендігі көрсетілген. 



Егемендік алған бастапқы күндерден-ақ патриотизм 
ұғымы, оның мазмұны төңірегінде пікірталас 
жүріп келеді. Одан “ұлттық патриотизм”, 
“қазақстандық патриотизм” деген екі ұғымның 
туындағаны белгілі. Бірақ өсіп келе жатқан жас 
буындарды отансүйгіштікке тəрбиелеуде бұл екі 
ұғымның қайсысын ұстанған жөн, олардың 
мазмұндық құры лы мы қандай ой-тұжырымдар 
жүйесінен тұрады, бұдан бы лайғы кезде мектеп 
оқушы ларын отансүйгіштікке тəрбиелеуде 
бұрыннан қалыптасқан əдіс-тəсілдердің 
формалары мен мазмұнын қолдануға бола ма 
деген сияқты көптеген мəселелер толық 
зерделенбей отыр.





Қазақ халқының тарихына көз жіберсек, сонау Күлтегін, 
Білгеқаған, Тоныкөктен бастап жерін, елін, тілін, ділін 
қорғаудағы өшпес ерліктерге толы. Бесік жырынан 
басталатын ерлікке баулу дəстүрлері түркі халқына тəн 
негізгі ырымдар. Халқымыз дың бойындағы отансүйгіштік 
құндылық тарды ұрпақтан-ұрпақ қа беріліп отыр ған 
заңдылық тұрғысынан да қарауға болады. Бұған дəлел 
көне түркі зама нынан бастау алған патриоттық құн ды лық 
Күлтегін жазбаларын да былай деп суреттеледі: “Елте ріс 
қағанның алғырлығы, еліне деген сүйіспеншілігі 
Күлтегіннің қанына ана сүтімен сіңді” – деген көне жазу 
қазақ халқының бойындағы ұлттық патрио тизм сезімдері 
бүгін ғана пайда болған жоқ, ол ежелден-ақ туындап, 
дамып келе жатқан қасиет деуге болатын дығын көрсетеді. 





Күлтегін жазбасында тағы да мынадай 
жыр жолдарын кездестіруге болады:

    Кедей халықты бай қылдым,
   Аз халықты көп қылдым…
   Түркі иелігінен айырылған халықты
   Ата-баба мекеніне орнатты…             -

делінген.



Жазбадан патриотизмнің – халықты көбейтіп, 
байыту үшін еңбек ету, ата-баба мекеніне ие 
бо лып отыру жолында жан ая мау, діл 
бірлігін қорғау екендігін аңғарамыз. Жоңғар 
сияқты алып империямен алысуға, Ресей 
патшалығының зеңбірегіне жалаң 
қылышпен қарсы шабуға жетелеген де осы 
Отанына деген сүйіспеншіліктің, 
патриотизмнің қуатты күші.



Ықылым заманнан бізге жет кен “Қорқыт Ата кітабында” тə 
лімдік мəні күшті, қанатты сөздер мен ұстаздық ұлағаттар 
көптеп кездеседі. Мысалы: “Қолына өткір қылыш алып, 
соны жұмсай білмеген қорқаққа қылыш сермеп, күшіңді 
сарп етпе. Батыр туған жігіттің садағының оғы да қы лыш 
тай кесіп түседі. Атаның атын былғаған ақылсыз баланың 
əке омыртқасынан жаралып, ана құрсағында шырланып 
тумағаны жақсы. Ата даңқын шыға рып, өзінің тегін қуған 
балаға ешкім жетпейді. Өтірік өрге баспайды, өтірік ші 
болғаннан жарық көріп, өмір сүр ме ген көп артық” – деген 
екен. Бұл өсиет сөздерден ақыл-парасат, өтірік айтпау, 
атаның атын былғамау туралы ойлар мен шығарманың өн 
бойынан ұлы даланың байтақтығын, əдемілігін көреміз, 
бұл əр түріктің бойында осы далада туғаны үшін мақта 
ныш сезімін тудырса керек.







Əл-Фараби өзінің “Азаматтық сая сат”, “Поэзия 
өнері туралы”, “Ба қытқа жол сілтеу”, “Рито рика”, 
“Мемлекеттік қайраткердің нақыл сөздері” атты 
трактатта рында этикалық, эстетикалық 
мəселелермен бірге көркемдік, сұлулық, 
мейірбандық, білім кате горияларының бетін 
ашып, олар дың негізгісін дəлелдеп берген.

Ақын-жыраулар халыққа өне ге лі сөздерімен ықпал 
етіп, олар ды іргелі ел, берекелі жұрт болуға 
шақырды. Жыраулар жаугершілік заманда хандар 
мен бектердің ақылгөй кеңесшісі болып, жорық 
тарға бірге аттанды, ру тайпаларға басшылық етті, 
сұрапыл қанды майдан көріністерін жырға қосты, 
ерлікті мадақтады, шейіт болған батырларды 
жоқтап, ел қайғысын бөлісті.



Жоңғар шапқыншылығы ке зін дегі халықтың береке бірлігін, Отанға 
адалдығын сақтау, намыс ты қолдан бермеу, өз Отанын жаудан аянбай 
қорғау – ат жалын тартып мінуге жарайтын қазақ баласының қасиетті 
борышы екен дігін Шалкиіз, Ақтамберді, Бұқар жырау, Шал ақынның 
өлең-жырларынан көре аламыз.

     Бұқар жырау:
Ер жігітке жарасар
Қолына алған найзасы,
Би жігітке жарасар
Халқына тиген пайдасы – деген екен.
Ал Ақтамберді жырау болса:
Жауға шықтым ту байлап,
Шепті бұздым айғайлап.
Дұшпаннан көрген қорлыққа,
Жалынды жүрек қан қайнап
Ел-жұртыңды қорғайлап, 
Өлімге жүрміз бас байлап – деген жыр жолдарымен халықты батырлыққа, 

батылдыққа ша қырған. 



Қазақтың айбынды ақын дарының бірі 
Махамбет Өтеміс ұлы қазақ шаруаларын 
бостандық үшін күреске шақырып, қара 
халықты бақытқа жеткізуді арман дап өткен. 
Ол өзінің үзеңгілес серігі Исатай мен 
халықтың ерлі гін, олардың адамгершілік қа 
сиеттерін жыр етті.

Өз халқына, ұлтына деген пат риоттық сезімді 
қазақ ағартушы лары Ш.Уəли ханов, Ы.
Алтын сарин, А.Құнанбаев шығармала 
рынан да көруге болады.



Қазақ тарихын зерделеу барысында олардың табиғаты, 
əлеуметтік жағдайына, тұрмыс-тіршілігіне байланысты 
патриот халық екенін айқын аңғаруға болады. Бұны 
қазақтың тұңғыш ғалымдарының бірі Ш.Уəлиханов жақсы 
зерттеген жəне өзінің пат риоттық сезімін: “Менің патриот 
тық сезімім ірбіт сандығындай (матрешка сияқты бір 
сандықтың ішінде бір сандық, оның ішінде тағы бір 
сандық) мен ең алдымен өз отбасымды, туған-
туыстарымды қадірлеймін, одан соң ауыл-аймақ, ел-
жұртым, руластарымды, одан соң халқымды, одан соң 
Сібір орыстары, Ресей жұртын қадірлеймін”, – деген екен. 
Бұл тұжырымнан патриотизм отбасы нан бастау алып 
əулет, тумалас тарға деген сүйіспеншіліктен барып халыққа 
деген махаббат жəне сол кездегі алдыңғы қатарлы 
елдердің бірі Ресейді атап көрсетуі де патриотизмнің 
халықаралық мəдени қатынастардың да негізі екенін 
көрсетеді.





Қазақта ең алғаш қазақ бала лары үшін 
халық мұрасына, салт-дəстүріне, ерлік, 
адамгершілік тəрбиесіне негіздей 
отырып, оқулық жазған Ы.Алтынсарин 
болды. Ол көшпенді елдің бала сына 
ғылым-білім, өнер үйретуді 
армандады.



Халқымның «Əке көрген оқ жонар, 
шеше көрген тон пішер» деген 
даналық пікірін ойлап қарасақ, ата-
бабаларымыздың асқар таудай 
ақылында, өз өмір тəжірибесінен өткен 
өнегелі істері – елін, жерін қорғау, 
бірлікте, ынтымақта өмір сүріп, еліне 
елеулі, халқына қалаулы болу сияқты 
жақсы қасиетті ұрпақтан- ұрпаққа 
дарыса деген асыл арманы екен. 



Сонау ғасырлар қойнауының қатпар-қатпар белесінен 
байқасақ, ежелден –ақ ру-тайпаларымыздың өз жерін еш 
жауға бастырмаған, ұлын құл, қызын күң еткізбеуге 
батырлық ержүректігін, жауына қатал, досына адал, 
шыбын жанын шүберекке түйіп, садақ ұстап қол күшіне 
сеніп, найзаның ұшына үкі таққан ұлдары мен 
қыздарының жауынгерлік үлгісі бізге аманат болып 
жеткен. Отанымызды қорғаған еліне деген сүйіспеншілігі, 
ерлер сияқты қолына қару алып, ат құлағында ойнап жүріп 
жауын жеңуі сақ қызы - Тұмар падишаның ерлік істері. 
«Маған туған жердің бір уыс топырағы да қымбат. Сонда 
енді не бар?!» деп тұрсыңдар ғой... Менде ел бар, менде 
жер бар, мен елімді-жерімді қорғадым, - деген Тұмар 
падиша осындай байтақ та бай дархан Отанымызды 
жұдырықтай жүрегіндегі ерлік сезіммен қорғаған. «Тар 
қолтықтан оқ тисе, тартып олар қарындас» - деп қыздарға 
сеніммен арқа сүйеген де, шашын төбесіне түйіп жауға 
шапқан батыр қыздардың қазақта болуы бізді зор 
мақтанышқа бөлейді.



Сан ғасырлық тарихымызда мақтан тұтар, бүгінгіміз 
бен келешегіміз үшін ғибрат алар оқиғалар мен 
Отан алдындағы адал қызметінен үлгі алар ұлы 
тұлғалар аз болмаған. Олардың қатарына: 
қазақтың ұлт болып ұйысуы мен оның ұлан ғайыр 
ата-қонысының (этникалық территориясын) 
қалыптасуын; ұлттық мемлекттігіміз – қазақ 
хандығының құрылуы мен дамуын; отырған тағы 
емес, билеп отырған халқының бағын ойлаған 
хандар мен оларға ел мен мемлекет тұрғысынан 
ақыл-кеңес берген ұлы билер дəстүрлерін; ата-
бабаларымыздың халқымызға тəн шаруашылық 
жүргізу жүйесін қалыптастыруын, таңғажайып 
этномəдени үлгілерін жасау арқылы əлемдік 
өркениетке қосқан үлесін, батырларымыздың ел 
тəуелсіздігі мен ата-қоныс тұтастығын сыртқы 
жаулардан қорғаған үлгісін жатқызуға болады. 



Алла Тағала біздің елімізге осыншама кең жерді 
нəсіп еткенін түсінуге ұмтылсақ, ұшқан құстың 
қанаты талатын осынау ұлан ғайыр Алтай мен 
Атырау аралығын ата-бабларымыз ақ білектің 
күшімен, ақ найзаның ұшымен қорғап келген. 
Жоңғарлардан даламызды арашалап қалған 
батырлардың ерлігі турала тарихи жырлар Исатай, 
Махамбетке байланысты мұралар, Ресей 
патшасының отарлау саясатына қарсы көтерілген 
ұлт-азаттық қозғалыстың басты кейіпкерлері 
туралы жыр-дастандар біздің ұлттық сана-
сезімімізді көтереді. 



Азаттық қазақтың ежелгі арманы еді. Түлкі 
бұлаң тарихтың нешеме бұрылысында ел 
азаттығы үшін талай тарланның 
тақымындағы тер кеппеді. Ат үстінде өткен 
ғасырлар көп болды. Қазақтың соңғы ханы 
Кенесары азаттық үшін күресте айрықша 
қылыш сермеді. Қаша ұрыс салып жүргенде 
қапы кетті. Ханның басы қанжығада кете 
барды. 



Ата дініміз ислам болғандықтан, мұсылмандық 
сабырлықпен, ұстамдылықпен соғысқан Кенесары 
жауынгерлері əуелі «Алла» деп, содан кейін 
«Абылай», «Ақжолтай» деп, өз ерлерінің қадірін 
бағалай біліп, ұранға айналдырғаны мəлім. 
Əруақтарын ұран қылғанда ол есімдерге Алланың 
ерекше нұры түскенін мойындап, сол арқылы сол 
кезде қажет рухани күштің əсерін сезінгендері 
белгілі. Бізге бүгін қажет жігерліктің, 
батырлықтың, біліктіліктің, адалдықтың, 
Отансүйгіштіктің мысалдары өткен тарихи 
оқиғаларымызда жатыр. 



Ел басына күн туғанда даналығымен, 
батырлығымен, парасаттылығымен ел мұңын, 
халық сырын, тарих үнін түсіне білген, халықтың 
басын қосқан, халық мүддесі жолында, 
табандылығында, тапқырлығын да таныта білген 
хан Абылай қазақ халқының күшін тасытты, 
мəртебесін көтерді, қазақ елін аса іргелі елге 
айналдырды. Батырларын, елін сүйген ерлерін, 
ақын-жырау өнерпаздарын достық –бірлікте 
ұстап, оларды жүзге бөліп жармады.Жауын 
торғайдай тоздырып, тарыдай шашып, ірімшіктей 
іріткен, қоқңдап қоңқылдаған Қоқанмен де, қалың 
қара Қытаймен де, ормандай орыспен де тіл 
табысқан бабамыздың даналығының арқасында, 
осы біз өмір сүріп отырған аяулы Отан- Қазақстан 
жері сол бабалардың сақтап қалған, бізге 
қалдырған асыл мұрасы екні сөзсіз.



Абай, Шоқан, Ыбырай дəуірін қылыштан гөрі қаламның 
қуатты екенін дəлелдейді. XIX ғасырдың соңы XX 
ғасырдың басын ала бере тарих сахнасына қазақтың 
оқығандары шықты. Ол кезде Отанымызда кеңестік кезең 
орнаған еді. XX ғасырдың 20-жылдарының екінші 
жартысында күшейген Сталиндік əміршіл-əкімшіл жүйе 
қоғамның тарихи заңдылықтарына қайшы келетін 
эксперименттер жасағанын бірінші кезекте айтар едік. 
Олар бүкіл КСРО-ны, оның ішінде Қазақстанды да 
қамтыды Бұл эксперименттердің басты бағыттары 
мынадай болды: ауыл шаруашылығын күштеп 
ұжымдастыру жəне соның негізінде байлар мен ауқатты 
шаруаларды тап ретінде жою; аса тез қарқынмен елді 
индустрияландыру (бұл шара негізінен колхоздарға зорлап 
кіргізілген шаруаларды аяусыз қанау есебінен жүргізілді); 
мəдени-рухани салада, демографиялық саясатта, ұлт 
мəселесінде жергілікті (ұлт аймақтарындағы) халықтарды 
орыстандыру; қоғамдық саяси өмірдің негізгі салаларында 
тек қана комунистік идеологиялық үстемдігін орнату.



Ахмет, Əлихан, Міржақып, Мағжан, Мұстафа, 
Смағұлдар алаш туы астында ел болуға, мемлекет 
құруға шақырды. Сұлтанмахмұттың «Өлер 
жерден кеттік біз, бұл заманға жеттік біз» деп 
жапанға жар салатын кезінде ұлт зиялылары не 
істеу керек, қайтеміз, қалай ел боламыз?- деп 
ойын он саққа, қиялын қырық саққа жүгіртіп еді. 
Сонда Əлихан Бөкейхан «Автономия, бізге керегі 
– автономия!» деп қайта-қайта шырылдап, 
телеграмма салумен болды. Сондағы ойы 
«мемлекет құрып алайық, мемлекетіміз болса, 
қалғанының бəрі болады» деген асыл арман-ды. 
Қазақ автономиясын жариялағанда алаштың 
арыстары «міне, ел болдық, еркіндік өз 
қолымызға тиді» деп бөркін аспанға атты. Алайда, 
бұл қуаныш ұзаққа бармады. 



Қазақтың еркіндігінен қорыққан қызыл империя 
көсемдері алаш туы астына бірікендердің бəрін 
біртіндеп құртты. Ең алдымен Жүсіпбек 
Аймауытовты атты. Қалғандарын, қияндағы 
Шəкəрімнен бастап қаладағы қазақ оқығандарын 
түгел қырды. Мұстафа Шоқай шетел асты... 
Алашорда партичсына мүше болғандардан жалғыз 
Мұхтар Əуезов қана аман қалды... Алаш деген 
сөзді тарихи санадан өшіру əрекеті басталды. 
Дүниедегі ең жек көрінішті сөзге айналдыруға 
тырысушылардың «еңбегі» зая кеткен жоқ. Əлі 
күнге дейін кейбіреулер алаш дегенде селк ете 
қалады... Қазақтың өз билігі өз еркінен кеткен соң 
қара халықты қалай қорлаймыз деп қызыл 
империя аса қиналған жоқ.



Мəселен, М. Əуезов «Отан –анам. Отаным, сенен 
аяр жаным жоқ, сенен іскер күшім жоқ», дейді. 
Ал, В.А.Сухомлинский: «Отан - өз бесігің, өз 
үйің, өз бесігіңді ұмытпа»,- дейді. К.Г. 
Паустовский: «Адам жүрексіз өмір сүре алмайтын 
болса, Отансыз да өмір сүре алмайды.», - дейді.  
И.С. Тургенев: «Отансыз бақыт жоқ, кім-кімнің де 
тамыр жаяр топырағы - туған жер», - дейді. Ал,  
Ж.Ж. Руссо: «Ең зор ізгі ерліктерді Отанға деген 
сүйіспеншілік туғызған»,- дейді. Ф.М. 
Достоевский: «Өз Отаныңның мүддесін қорғап, 
өміріңді құрбан етуден асқан асыл мұрат жоқ», - 
дейді. (6, 101б). Л.Н. Толстой: «Отан халықтың 
өткені мен бүгіні жəне келешегі», - дейді. 



1986 жылғы желтоқсан
1986 жылғы желтоқсанда елде жария етілген қайта құрудың 

20-шы айы өтіп жатқан-ды. Құқықтық мемлекет құрамыз 
дегенге сеніп, Горбачевтік «сəуір тезистерінің» тың 
идеяларымен жігерленген қазақ жастары орталықтың 
бұрынғыша өктемдігіне келіспеушілігін білдіруге 
митингілер, шерулер өткізіп алаңға шықты. Қылышынан 
қаны тамып, жарты əлемді билеп тұрған қызыл империя 
кеңестік коммунистік партия кезеңінде қазақ жастарының 
ұлттық намысн ту етіп, отаршылдыққа қарсы алғаш 
жойқын бұлқыныс танытуы Мəскеудегі өктемшіл 
шовинистердің төбесіне жай түсіргендей əсер етті. 
Өйткені, уысындағы қол бала іспеттес көптеген ел бұдан 
«үлгі-өнеге» алып, ол өрт қаулай түссе, халдерінің 
мүшкілденетінінен қауіптенді. 





Қазақ жастарының көтерілісі

Қазақ жастары Алматыда, Талдықорғанда, 
Ақмолада, Орталық Қазақстанның бірнеше елді 
мекендерінде тоталитарлық билік жүйесіне қарсы 
көтеріліп, өкіметке саяси талаптар қойды. 
Желтоқсан көтерілісі сол кездегі кеңес одағының 
керегесін шайқалтып, КСРО-дағы ашық 
демократиялық үрдісінің негізін қалаушы 
оқиғалардың бірі болды. Белгілі əн-өлеңінде 
айтылғандай, «желтоқсан гүлді солдырып, нұрды 
оңдырып, көңілде мұңды із қалдырып» қана 
қойған жоқ, сонымен бірге жəне ең маңыздысы – 
халқымыздың ең алдымен жас буынның ұлттық 
санасын оятумен, ұлттық намысын көтеруінде 
болды. 



Қорытынды
Еліміз қалай болғанда да сан ғасырлық қиын-қыстау жолдан, 

тар жол тайғақ кешуден өтіп, тəуелсіз елдер 
қауымдастығына қосылды. Отанымыз Қазақстанымыз 
туралы айтарымыз да мақтанарымыз да көп-ақ! Ендігі 
жеңіс те ерлік те біздің қолда. Дербес болуға бағыт алған 
егемен еліміз – Қазақстанды көркейтетін, шаңырағын 
биіктетіп байытатын, абыройын асырып, өз бақытының 
иесі болуына қол жеткізіп отыратын, білім мен білік 
жолын таңдаған кейінгі ұрпақтар, яғни, біз жұмыла еңбек 
етуіміз қажет. XXI ғасырда қазақтың қасіреті аз болғай, 
қуанышы көп болғай! Таяудағы жүз жылдық, əрідегі мың 
жылдықтарда қазақтың арманы мен мүддесін, елдігі мен 
еңбегін хақ тағала баянды еткей! 




